
11 fevral 2021-ci il, cümə axşamı2
Regionlarda görülən işlərin əsas məqsədi 
əhalinin sosial rifahını daha da yaxşılaşdırmaqdır

(əvvəli 1-ci səhifədə)

Fərmanda bu iqtisadi subyektlərin 
fəaliyyətinin qiymətləndirilməsi və 
onların səmərəliliyinin artırılması barədə 
təkliflərin hazırlanması da nəzərdə tutu-
lub. Sənaye parkları, sənaye məhəllələri 
və aqroparkların işinin səmərəli, yeni 
tənzimləyici və idarəetmə çərçivəsində 
təşkili ölkəyə sərmayə axını, ixracın 
genişlənməsi və iş yerlərinin yaradıl-
ması prosesini sürətləndirəcək. Bununla 
bərabər 4-cü sənaye inqilabının texnolo-
giyalarının ölkəyə transfer edilməsini də 
şərtləndirəcək.  

Bununla yanaşı, Prezident tərəfindən 
ənənəvi kənd təsərrüfatı sahələrinin, 
o cümlədən pambıqçılığın, barama-
çılığın, ipəkçiliyin, tütünçülüyün, 
çəltikçiliyin, çayçılığın, fındıqçılığın, 
sitrus meyvəçiliyinin, üzümçülüyün və 
şərabçılığın inkişafı istiqamətində im-
zalanan sərəncamlar, təsdiqlənən sahəvi 
proqramlar, həmçinin istehsalçılara sub-
sidiyaların verilməsi haqqında qərarlar 
müvafiq sahələr üzrə istehsal və ixrac 
potensialının artırılmasını, məşğulluq 
səviyyəsinin yüksəlməsini sürətləndirib. 

Aqrar sahədə həyata keçirilən 

sistemli tədbirlər nəticəsində ölkəmizin 
kənd təsərrüfatı və ərzaq məhsulları üzrə 
özünütəminetmə səviyyəsi yüksəlib, 
ərzaq məhsullarının istehsalı artıb, ixrac 
imkanları genişlənib.  

Son illərdə inkişaf edən infrastruktur 
sahələrindən biri də nəqliyyat sektoru-
dur ki, bu sahəyə davamlı və iri həcmli 
investisiyaların yönəldilməsi nəticəsində 
nəqliyyat vasitələrinin yenilənməsi, 
körpülərin tikilməsi, yeni avtomobil yol-
larının çəkilməsi, yenidən qurulması və s. 
işlər davam etdirilib, strateji əhəmiyyətli 
layihələrin səmərəli fəaliyyəti sahənin 
inkişafına öz müsbət təsirini göstərib.

Ölkənin tranzit potensialının real-
laşdırılması istiqamətində əhəmiyyətli 
tədbirlər görülüb, o cümlədən, Avropa-
Qafqaz-Asiya nəqliyyat dəhlizinin 
fəaliyyəti güclənib, Şimal-Cənub, Şərq-
Qərb nəqliyyat dəhlizləri üzrə magistral 
yolların tikintisi layihələri uğurla davam 
etdirilib.

Dövlət Proqramları çərçivəsində 
regionlarda infrastrukturun bərpası və 
inkişafı, əhalinin kommunal xidmətlərlə, 
o cümlədən, elektrik enerjisi, qaz 
və su ilə təchizatı, səhiyyə və təhsil 
müəssisələrinin tikintisi, əhalinin sosial 

vəziyyətinin daha da yaxşılaşdırılması 
istiqamətində mühüm tədbirlər həyata 
keçirilməsi üçün bu sahəyə irihəcmli 
dövlət investisiyaları yönəldilib.  

Regionların inkişafında sosial 
məsələlərin həlli ilə bağlı zəruri tədbirlər 
davam etdirilib, insan amili daim diqqət 
mərkəzində saxlanılıb, bu sahəyə xidmət 
edən sosial infrastrukturun yaxşılaşdırıl-
ması istiqamətində mühüm işlər görülüb. 
Təhsil, səhiyyə, mədəniyyət və digər 
sosial layihələrin reallaşdırılmasında mü-
hüm rolu olan Heydər Əliyev Fondunun 
təşəbbüsü ilə reallaşdırılan layihələrin 
miqyası minlərlə insanın sosial şəraitinin 
yaxşılaşması üçün yeni imkanlar açıb.  

Regional inkişaf sahəsində 
beynəlxalq (Avropa İttifaqı ölkələri, 
ABŞ, Çin, Yaponiya, Rusiya, Qa-
zaxstan) təcrübələrin təhlili göstərir 
ki, müasir dövrdə bu istiqamətdə 
həyata keçirilən siyasətin paradiqması 
dəyişir. Belə ki, köhnə paradiqmada 
əsas problem kimi gəlirlər, məşğulluq, 
fiziki və bazar infrasrukturu üzrə 
regional fərqlər önə çəkilirdisə, yeni 
paradiqmada regionların potensialından 
istifadənin səmərəliliyinin və iqtisadiy-
yatın rəqabətqabiliyyətliliyinin daha da 

artırılması, yaşıl iqtisadiyyatın formalaş-
ması, innovativ yanaşmaların tətbiqi kimi 
məsələlərə daha çox diqqət yetirilir. 

Hazırda Azərbaycanda regionla-
rın inkişafı siyasəti əsas etibarilə milli 
səviyyədə hazırlanan regional inkişaf 
proqramlarına əsaslanır. Bu proqramların 
icrası nəticəsində regionlarda sosial və 
fiziki infrastruktur sahələrinin inkişa-
fı, beynəlxalq standartlara uyğun yeni 
müəssisələrin və iş yerlərinin yaradıl-
ması, əhalinin rifahının yüksəldilməsi 
istiqamətində irimiqyaslı işlər görülür və 
əhəmiyyətli sosial-iqtisadi nəticələr əldə 
olunur.  

Yuxarıda qeyd olunan paradiqma 
dəyişikliyi prizmasından çıxış edərək 
Azərbaycanda da regionların inkişa-
fının planlaşdırılmasında və həyata 
keçirilməsində yerli idarəetmə, o 
cümlədən, yerli özünüidarəetmə orqan-
larının, kənd icmalarının daha fəal cəlb 
olunması yolu ilə hər bir vətəndaşın 
həyat səviyyəsinin yaxşılaşdırılması 
sahəsində tədbirlər nəzərdə tutulur.

Vaqif BAYRAMOV, 
“Xalq qəzeti”

Ədliyyə naziri tərəfindən 
vətəndaşların videoqəbulu keçirilib

Ədliyyə Nazirliyinin 
mətbuat xidmətindən 
AZƏRTAC-a bildiriblər 
ki, pandemiya şəraiti ilə 
əlaqədar vətəndaşların 
müraciətlərinə elektron 
qaydada baxılması təmin 
edilir, onların videoformat-
da qəbulu genişləndirilərək 
nazirliyin və struktur qurum-
larının rəhbərliyi tərəfindən 

mütəmadi videoqəbullar 
həyata keçirilir.

Fevralın 10-da Ədliyyə 
naziri Fikrət Məmmədov 
tərəfindən paytaxtda və 
müxtəlif bölgələrdə yaşa-
yan vətəndaşların video-
formatda qəbulu keçirilib, 
ədliyyə fəaliyyəti ilə bağlı 
müraciətləri dinlənilib, qaldı-
rılan məsələlərin həlli üzrə 

zəruri tədbirlərin görülməsi 
üçün aidiyyəti məsul işçilərə 
müvafiq tapşırıqlar verilib. 
Müraciətlərin dinlənilməsinin 
videoformatda təşkili 
vətəndaşlar tərəfindən 
məmnunluqla qarşılanıb. 

Nazir, həmçinin qəbulda 
iştirak edən şəhid ailə 
üzvlərinin qayğıları ilə ma-
raqlanıb. Vətəndaşlar şəhid 
ailələrinin və qazilərin yüksək 
dövlət qayğısı ilə əhatə olun-
duğunu vurğulayaraq onların 
müraciətlərinə həssaslıqla və 
diqqətlə yanaşılmasına görə 
Azərbaycan Prezidentinə 
minnətdarlıqlarını ifadə 
ediblər.

GUAM Parlament Assambleyasına sədrlik 
Azərbaycandan Gürcüstana keçib

Tədbirdə GUAM Parlament Assam
bleyasının komitələrində 2021-ci il üçün 
milli nümayəndə heyətlərinin tərkibinin 
təsdiqlənməsi, Büronun növbədənkənar 
iclasının nəticələri, Gürcüstandakı Parlament 
seçkilərində qurumun müşahidə missiyasının 
işi, GUAM PA-nın 13-cü iclasının Bəyannamə 
layihəsi və digər məsələlərə baxılıb.

Müzakirələr zamanı GUAM PA-da 
Gürcüstan nümayəndə heyətinin rəhbəri 
Georgiy Xelaşvili, Ukrayna nümayəndə 
heyətinin rəhbəri Svyatoslav Yuraş, Moldova 

nümayəndə heyətinin rəhbəri Aleksandru Jizdan 
gündəlikdəki məsələlər barədə öz fikirlərini 
açıqlayıblar.

GUAM PA-nın Baş katibi Altay 
Əfəndiyev əməkdaşlıq əlaqələrinin daha da 
möhkəmləndirilməsinə dair rəy və təkliflərini 
diqqətə çatdırıb.

Tədbirdə GUAM Parlament Assambleyasına 
sədrlik Azərbaycandan Gürcüstana təhvil verilib.

 “Xalq qəzeti”

(əvvəli 1-ci səhifədə)

Dövlət başçımızın Qoşulmama Hərəkatının 
sədri kimi qatıldığı üçüncü beynəlxalq tədbirin 
də bizim üçün xüsusi önəmi var idi. Çünki həmin 
tədbir bilavasitə Azərbaycanın təşəbbüsü ilə re-
allaşdırılırdı. Azərbaycan Prezidenti, Qoşulmama 
Hərəkatının sədri İlham Əliyev Nyu-Yorkda BMT 
Baş Assambleyasının COVID–19 ilə mübarizəyə 
həsr edilən xüsusi sessiyasında çıxış edərkən 
bu məsələni xüsusilə qabartmışdı: “Qoşulmama 
Hərəkatının üzvü olan 120 dövlət adından çıxış 
etməkdən şərəf duyuram... Bu tədbir Qoşulmama 
Hərəkatı tərəfindən irəli sürülmüş BMT Baş As-
sambleyasının COVID–19 pandemiyasına qarşı 
Xüsusi Sessiyasının keçirilməsi təşəbbüsünə 
BMT-nin üzv dövlətlərinin böyük dəstəyidir. Digər 
məsələlərlə yanaşı, bu, Qoşulmama Hərəkatının 
üzv dövlətlərinin möhtəşəm uğurudur. Çünki biz 
bu il həm də beynəlxalq əməkdaşlığın təşviqini 
özündə ehtiva edən Bandunq Bəyannaməsinin 
qəbul olunmasının 65 illiyini qeyd edirik. Bu-
nunla əlaqədar, xüsusi sessiyanın keçirilməsinə 
verdikləri dəstəyə görə mən hərəkat adından 
BMT-nin üzv dövlətlərinə və Baş Assambleyanın 

sədrinə səmimi təşəkkürümüzü bildirmək 
istərdim”.

Dövlət başçımız həmin tədbirdə qeyd et-
mişdir ki, Qoşulmama Hərəkatı BMT sisteminin 
COVID–19 ilə mübarizədə fəaliyyətini yüksək 
qiymətləndirir: “Biz pandemiyaya qarşı qlobal 
mübarizədə BMT-nin fəaliyyətinə rəhbərlik 
edən, onun əməliyyatlarının davamlılığını təmin 
edən Baş katibin güclü liderliyini təqdir edirik. 
Hərəkat COVID–19 pandemiyası ilə bağlı art-
maqda olan çağırışlarla mübarizədə beynəlxalq 
ictimaiyyət tərəfindən təsirli tədbirlərin görülməsi 
üçün təlimatların verilməsi, təlimlərin və ava-
danlıq, konkret xilasetmə xidmətlərin təşkili 
sahəsində Ümumdünya Səhiyyə Təşkilatının və 
onun rəhbərliyinin mühüm rolunu tam şəkildə 
dəstəkləyir”.

Bütün bunlar müasir Azərbaycan reallıqları 
olaraq, iki arqumentin təsdiqinə çevrilir. Birinci: 
Azərbaycan Qoşulmama Hərəkatının sədri kimi 
nümunələr yaradır. İkinci: 2020-ci il Azərbaycan 
tarixində köklü surətdə öyrənilməli və dərsliklərə 
salınmalı faktlarla qalacaqdır. 

İttifaq MİRZƏBƏYLİ, “Xalq qəzeti”

2021-ci ildə Azərbaycanda neft və maye 
karbohidrogen hasilatı 0,73 milyon barel/sutka 
səviyyəsində gözlənilir.

ABŞ Energetika Nazirliyinin 
Enerji İnformasiya İdarəsinin 
(EIA) hesabatında deyilir ki, 
2021-ci ildə rüblük hasilat 
birinci rübdə 0,7 milyon, ikinci 
rübdə 0,73 milyon, üçüncü 
rübdə 0,74 milyon, dördüncü 

rübdə isə 0,75 milyon barel/
sutka səviyyəsində proqnoz-
laşdırılır.

2022-ci ildə isə proqnoz-
lara əsasən Azərbaycanda 
neft və maye karbohidrogen 
hasilatı 0,78 milyon barel/sutka 

olacaq. Gələn il rüblük hasilat 
birinci rübdə 0,76 milyon, ikin-
ci, üçüncü və dördüncü rübdə 
isə 0,79 milyon barel/sutka 
təşkil edəcək.

2020-ci ildə Azərbaycanda 
neft və maye karbohidrogen 
hasilatı sutkada orta hesabla 
0,71 milyon barel təşkil edib.

EIA-nın göstəricilərinə 
görə, 2020-ci ilin birinci, ikinci, 
üçüncü və dördüncü rüblərində 
hasilat müvafiq olaraq sutkada 
0,77, 0,70, 0,67 və 0,69 milyon 
barel təşkil edib.

“Xalq qəzeti”

İqtisadiyyat Nazirliyi Dünya Bankı ilə əməkdaşlığın inkişaf istiqamətlərini müzakirə edib
�� İqtisadiyyat naziri Mikayıl Cabbarovun 

Dünya Bankının Azərbaycan üzrə meneceri Sara 
Mayklın rəhbərlik etdiyi nümayəndə heyəti ilə 
videokonfrans formatda görüşü keçirilib.

Nazirliyin mətbuat 
xidmətindən AZƏRTAC-a 
bildirilib ki, görüşdə ölkəmizin 
Dünya Bankı ilə əməkdaşlığa 
önəm verdiyi və əlaqələrin 
çoxşaxəli olduğu vurğulanıb. 
Bankla əməkdaşlığın inkişaf 
istiqamətləri və Azərbaycanda 
aparılan islahatlara dəstək 
barədə müzakirələrin aparıl-
dığı görüşdə Dünya Bankının 
ölkəmiz üzrə hazırlayacağı 

xüsusi iqtisadi və maliyyə 
araşdırmalarının əhəmiyyəti 
qeyd edilib, araşdırmalar 
üzrə əsas aspektlər diqqətə 
çatdırılıb. Bildirilib ki, Bankın 
hazırlayacağı Ölkə İqtisadi 
Memorandumu (Country 
Economic Memorandum – 
CEM), Maliyyə Sektorunun 
Qiymətləndirilməsi Proqramı 
(Financial Sector Assess-
ment Program – FSAP) və 

Sistematik Ölkə Diaqnostikası 
(Systematic Country Diag-
nostic – SCD) araşdırmaları 
prioritet inkişaf hədəflərinə 

nail olunmasına töhfə 
verəcək.

Görüşdə qeyd olunan 
araşdırmaların hazırlanma-

sında İqtisadiyyat Nazirliyi 
ilə əməkdaşlıq məsələləri 
barədə fikir mübadiləsi 
aparılıb.

Maliyyə Nazirliyi 2020-ci il dövlət və icmal 
büdcəsinin icrasına dair məlumatı açıqlayıb

İqtisadiyyat Nazirliyi yanında Dövlət 
Vergi Xidmətinin xətti ilə büdcəyə 7 
milyard 387,2 milyon manat vəsait təmin 
edilib ki, bu da proqnoza nisbətən 197,2 
milyon manat və ya 2,7 faiz çoxdur. 
Həmin vəsaitin 75,6 faizi və ya 5 milyard 
585,1 milyon manatı qeyri-neft sekto-
rundan daxilolmaların payına düşməklə 
proqnoza nisbətən 185,1 milyon manat və 
ya 3,4 faiz, 2019-cu illə müqayisədə 153,1 
milyon manat və ya 2,8 faiz çoxdur.

Dövlət Gömrük Komitəsinin xətti ilə 
dövlət büdcəsinə 3 milyard 938,2 milyon 
manat vəsait təmin edilib ki, bu da proq-
noza nisbətən 108,2 milyon manat və ya 
2,8 faiz çoxdur. Dövlət Neft Fondundan 
dövlət büdcəsinə proqnozlaşdırılmış 
məbləğdə transfert, yəni 12 milyard 200 
milyon manat vəsait daxil olub.

Dövlət büdcəsindən maliyyələşdirilən 
təşkilatların ödənişli xidmətlərindən 
daxilolmalar 596,1 milyon manat təşkil 
edib ki, bu da proqnozdan 207,9 milyon 
manat və ya 25,9 faiz az, 2019-cu illə 
müqayisədə isə 17,2 milyon manat və ya 
3 faiz çoxdur.

İqtisadiyyat Nazirliyi yanında Əmlak 
Məsələləri Dövlət Xidməti dövlət 
büdcəsinə dövlət əmlakının icarəyə 
verilməsindən daxilomalar üzrə 10,3 
milyon manat vəsait təmin edib ki, bu da 
proqnoza nisbətən 2,3 milyon manat və 
28,8 faiz çoxdur. Dövlət büdcəsinə sair 
daxilolmalar üzrə 547,4 milyon manat 
vəsait daxil olub. Operativ məlumatlara 
əsasən, 2020-ci ildə dövlət büdcəsinin 
xərcləri təsdiq olunmuş proqnoza 
nisbətən 96,1 faiz və ya 26 milyard 
416,3 milyon manat icra olunub ki, bu da 
2019-cu illə müqayisədə 1 milyard 990,4 
milyon manat və ya 8,1 faiz çoxdur.

Dövlət büdcəsi vəsaiti hesabına əsas 
dövlət vəzifələrinin yerinə yetirilməsinə, 
əməkhaqları, müavinətlər, pensiya-
lar, dövlət borcu üzrə öhdəliklərin və 
digər zəruri xərclərin tam və vaxtında 
maliyyələşdirilməsinə nail olunub.

2020-ci il dövlət büdcəsi xərclərinin 
16 milyard 364 milyon manatı və ya 62 

faizi cari xərclərə yönəldilib ki, bu da 
2019-cu illə müqayisədə 2 milyard 835,1 
milyon manat və ya 21 faiz çoxdur. Cari 
xərclər üzrə artım əsasən 2019-cu ildə 
dövlət büdcəsindən maliyyələşən və 
maliyyə yardımı alan təşkilatlarda çalı-
şanların əməkhaqlarının və ölkədə pen-
siya və sosial ödənişlər üzrə baş vermiş 
artımların qarşılanmasına 2 milyard 39,9 
milyon manat, koronavirus (COVID-19) 
pandemiyasının iqtisadiyyatda yarat-
dığı mənfi təsirlərin azaldılmasına və 
mübarizə tədbirlərinə 609 milyon manat, 
ali təhsilin maliyyələşdirilməsinə 186,2 
milyon manat vəsait yönəldilib. 

2020-ci ilin dövlət büdcəsindən 8 mil-
yard 326,1 milyon manatı və ya 31,5 faizi 
əsaslı xərclərə (2019-cu illə müqayisədə 1 
milyard 46,1 milyon manat və ya 11,2 faiz 
az), 1 milyard 726,2 milyon manatı və ya 
6,5 faizi dövlət borcuna və öhdəliklərinə 
xidmətlə bağlı xərclərə (2019-cu illə 
müqayisədə 201,4 milyon manat və ya 
13,2 faiz çox) yönəldilib. 2020-ci ildə 
2019-cu illə müqayisədə səhiyyə xərclərinə 
1,9 dəfə və ya 814 milyon manat, sosial 
müdafiə və sosial təminat xərclərinə 36,2 
faiz və ya 828,1 milyon manat, müdafiə və 
milli təhlükəsizlik xərclərinə (cari xərclər, 
dövlət investisiya qoyuluşu və ehtiyat 

fondlarından ayrılan vəsaitlərin cəmi) 36,1 
faiz və ya 1 milyard 72,6 milyon manat, 
təhsil xərclərinə 26,4 faiz və ya 579,9 mil-
yon manat, məhkəmə hakimiyyəti, hüquq-
mühafizə və prokurorluq orqanları üzrə 
xərclərə 21 faiz və ya 317,1 milyon manat, 
mədəniyyət, incəsənət, informasiya, bədən 
tərbiyəsi, gənclər siyasəti  və  bu qəbildən 
olan digər fəaliyyət xərclərinə 7,3 faiz və 
ya 23,2 milyon manat, kənd təsərrüfatı və 
ətraf mühitin mühafizəsi xərclərinə 2,1 
faiz və ya 22,7 milyon manat çox vəsait 
yönəldilib.

Dövlət büdcəsi xərclərinin 36,5 faizi 
və ya 9 milyard 652 milyon manatı sosial 

təyinatlı xərclərin (əməyin ödənişi fondu, 
təqaüd və sosial müavinətlər, dərman və 
ərzaq xərcləri) maliyyələşdirilməsinə 
yönəldilib ki, bu da 2019-cu illə 
müqayisədə 1 milyard 890,7 milyon 
manat və ya 24,4 faiz çoxdur.

Ölkənin müdafiə potensialının 
gücləndirilməsi və silahlı qüvvələrin 
maddi-texniki təminatının daha da 
yaxşılaşdırılması məqsədilə 2020-ci 
ilin dövlət büdcəsində təsdiq edilmiş 3 
milyard 787,5 milyon manat müdafiə 
xərclərinə qarşı (cari xərclər, investisiya 
qoyuluşu və ehtiyat fondlarından ayrılan 
vəsaitlərin cəmi) 4 milyard 426,8 milyon 
manat vəsait ayrılıb ki, bu da 2019-cu illə 
müqayisədə 1 milyard 72,6 milyon manat 
və ya 36,1 faiz çoxdur. 

Azərbaycan Respublikası Prezi-
dentinin tapşırığına müvafiq olaraq, 
dövlət büdcəsindən müdafiə xərclərinə 
əlavə ayrılmış vəsait hesabına yeni 
hərbi texnikanın alınması, ön cəbhəyə 
ezam olunmuş hərbi qulluqçuların və 
səfərbərliklə hərbi xidmətə çağırılmış 
zabit və gizir vəzifələrinə təyin edil-
miş heyətin əlavə pul təminatı, silahlı 
qüvvələrə səfərbərliklə çağırılmış əsgər 
vəzifələrinə təyin edilmiş heyətə xidmət 
etdiyi müddətdə aylıq vəzifə maaşı və 

ona müəyyən edilmiş aylıq əlavənin 
ödənilməsi qarşılanıb.

Koronavirus pandemiyası ilə 
mübarizə tədbirlərinə Azərbaycan 
Respublikasının 2020-ci il dövlət 
büdcəsindən 1 milyard 985,6 milyon 
manat vəsait istifadə olunub. Həmin 
vəsaitdən 612,5 milyon manatı koronavi-
rusla mübarizə tədbirlərində iştirak edən 
tibb işçilərinə əlavənin ödənilməsinə, 
zəruri tibbi ləvazimatların və avadanlıqla-
rın, dərman vasitələrinin alınmasına, çar-
payı fondunun artırılması və ixtisaslaşmış 
xəstəxanaların fəaliyyətlərinin təmin 
edilməsinə, karantin nəzarətinə götürül-
müş şəxslərə karantin müəssisələrində 
göstərilən xidmətlərlə bağlı xərclərin 
ödənilməsinə yönəldilib.

Bununla yanaşı, qlobal pandemiya 
ilə bağlı dünya enerji və səhm bazarla-
rında baş verən kəskin dalğalanmaların 
Azərbaycan Respublikasının iqtisadiy-
yatına, makroiqtisadi sabitliyə, ölkədə 
məşğulluq məsələlərinə, sahibkarlıq 
subyektlərinə mənfi təsirinin azaldılması 
ilə bağlı tədbirlərin maliyyələşdirilməsi 
üçün 1 milyard 334,1 milyon manat 
vəsait sərf olunub. 

Qeyd olunan vəsait hesabına pande-
miyadan zərərçəkmiş sahələrdə fəaliyyət 
göstərən sahibkarlıq subyektlərinə dəstək 
məqsədilə özəl sektorda çalışan 243 
min nəfərdən çox işçinin əməkhaqqının 
müəyyən hissəsinin ödənilməsi, 107 
mindən çox fərdi (mikro) sahibkara 
maliyyə dəstəyinin göstərilməsi, sahib-
karlıq subyektlərinə bank kreditləri üzrə 
dövlət zəmanətinin verilməsi və kredit 
faizlərinin subsidiyalaşdırılması, sahib-
karlığın inkişafına əlavə dövlət dəstəyinin 
göstərilməsi, xüsusi karantin rejiminin 
tətbiq olunması ilə əlaqədar işsiz kimi qey-
diyyatda olan şəxslərə birdəfəlik ödəmənin 
verilməsi şərtləri və qaydasına uyğun 
olaraq 190 manat məbləğində birdəfəlik 
ödəmənin verilməsi, əhalinin məşğulluq 
imkanlarının artırılması məqsədilə əlavə 
ödənişli ictimai iş yerlərinin yaradıl-
ması, həyati vacib sərnişindaşıma və 
digər sərnişindaşıma fəaliyyəti göstərən 
hüquqi şəxslərə maliyyə dəstəyinin 
verilməsi, güzəştli ipoteka kreditləri üzrə 
ayrılan vəsaitin artırılması, respublikanın 
təhsil müəssisələrində normativ təhsil 
müddətində ödənişli əsaslarla əyani təhsil 
alan və sosial baxımdan həssas əhali 
qrupuna aid edilən ailələrin üzvü olan 
tələbələrin 2020-ci ildə tədris semestrləri 
(yarımillikləri) üçün təhsil haqqı 
xərclərinin ödənilməsi, əhaliyə güzəştli 
işıq limitinin 2020-ci ilin aprel-may ay-
larında 100 kvts. həcmində artırılması ilə 
bağlı xərclər maliyyələşdirilib.

(ardı 4-cü səhifədə)

Azərbaycan Prezidenti İlham Əliyevin 
insanlara layiqli xidmət göstərilməsi, onların 
müraciətlərinə qayğı və həssaslıqla yana-
şılması ilə bağlı tapşırıqları Ədliyyə Nazirliyi 
tərəfindən daim diqqətdə saxlanılır. 

Fevralın 10-da GUAM Parlament As-
sambleyasının videokonfrans formatında 
15-ci Büro iclası keçirilib. Milli Məclisdən 
verilən məlumata görə, iclasda GUAM 
PA-nın sədri, qurumda Azərbaycan 
nümayəndə heyətinin rəhbəri Elnur 
Allahverdiyev və nümayəndə heyətinin 
üzvü Nəsib Məhəməliyev iştirak ediblər.

Maliyyə Nazirliyi Azərbaycan Respublikasının 
2020-ci il dövlət və icmal büdcəsinin icrasına dair 
məlumatı açıqlayıb. Nazirliyin mətbuat xidmətindən 

AZƏRTAC-a bildirilib ki, operativ məlumatlara əsasən, 
2020-ci il üzrə dövlət büdcəsinin mədaxili 24 milyard 124 
milyon manat proqnoza qarşı 24 milyard 679,2 milyon manat 
və ya 102,3 faiz icra olunub, bu da 2019-cu illə müqayisədə 
461,1 milyon manat və ya 1,9 faiz çoxdur. Ötən il qeyri-
neft sektoru üzrə büdcə daxilolmaları 10 milyard 677,2 
milyon manat və ya 105,4 faiz icra edilib. Bu, 2019-cu illə 
müqayisədə 63,7 milyon manat və ya 0,6 faiz çoxdur.

ABŞ 2021-2022-ci illərdə 
Azərbaycanda neft hasilatı ilə bağlı 

proqnozlarını açıqlayıb

Azərbaycan beynəlxalq sülhə və 
əməkdaşlığa öz töhfələrini verir

Maliyyə Nazirliyi 2020-ci il dövlət və icmal 
büdcəsinin icrasına dair məlumatı açıqlayıb

(əvvəli 2-ci səhifədə)

2020-ci il ərzində koronavirus pandemiyası ilə bağlı 
beynəlxalq miqyasda tədbirlərin dəstəklənməsi məqsədilə 
39,3 milyon manat məbləğində, o cümlədən Ümumdünya 
Səhiyyə Təşkilatına 17 milyon manat, UNESCO və 
ICESCO təşkilatlarına 3,4 milyon manat  və 18 xarici 
ölkəyə 18,9 milyon manat beynəlxalq yardımlar göstərilib. 

Azərbaycan Respublikasında əhalinin mənzilə olan 
tələbatının ödənilməsi və vətəndaşların güzəştli şərtlərlə 
mənzil əldə etməsi xərcləri üçün 143,9 milyon manat 
vəsait yönəldilib. Həmin vəsaitin 72,9 milyon mana-
tı vətəndaşların güzəştli şərtlərlə mənzil əldə etməsi 
məqsədilə sosial mənzillərin tikintisinə, 71 milyon manatı 
isə ipoteka layihələrinin maliyyələşdirilməsinə sərf edilib. 

Dövlət büdcəsindən hərbi qulluqçuların mənzillə təmin 
olunması ilə bağlı xərclər üçün 35 milyon manat vəsait 
ayrılıb və həmin vəsait hesabına Mənzil İnşaatı Dövlət 
Agentliyinin sifarişi ilə inşa edilən Bakı və Naxçıvan 
şəhərlərində 485 ədəd tam təmirli mənzil alınmış və hərbi 
qulluqçuların mülkiyyətinə verilməsi rəsmiləşdirilib. 

Qaçqın və məcburi köçkünlərin sosial müdafiəsinin 
gücləndirilməsi və yaşayış şəraitinin yaxşılaşdırılması üçün 
2020-ci ilin icmal və dövlət büdcələrindən üst-üstə 765,6 
milyon manat vəsait yönəldilib ki, onun da 565,6 milyon 
manatının dövlət büdcəsindən, 200 milyon manatının isə 
Dövlət Neft Fondunun büdcəsindən ayrılmış vəsait təşkil 
edir. Qeyd olunan vəsaitin 360,2 milyon manatı qaçqın və 
məcburi köçkünlərə verilən müavinətlərə (331,5 milyon 
manat), bəzi kommunal xidmətlərin dəyərinin ödənilməsinə 
(17,1 milyon manat), qeyri-maddi aktivlərin, maşın və 
avadanlıqların alınmasına (4,4 milyon manat), cari təmir, 
bank xidmətləri xərclərinin ödənilməsi, digər xidmətlərin 
və ödənişlərin maliyyələşdirilməsinə (5,2 milyon manat) 
yönəldilib, 407,4 milyon manatı isə məcburi köçkünlər üçün 
mənzillərin və evlərin tikintisinə istifadə olunub.

Kənd təsərrüfatı məhsulları istehsalçılarına dövlət 
tərəfindən maliyyə dəstəyi olaraq Azərbaycan Respubli-
kasında ərzaq təhlükəsizliyinin təmin edilməsi ilə bağlı 
tədbirlərin maliyyələşdirilməsi üçün 402,7 milyon manat 
vəsait yönəldilib ki, bu da 2019-cu illə müqayisədə 63,3 
milyon manat və ya 18,7 faiz çoxdur. 2020-ci il yanvarın 
1-dən fermerlərə subsidiyaların verilməsi üçün tətbiq 
edilmiş yeni mexanizmə uyğun olaraq kənd təsərrüfatı 
məhsulları istehsalçılarına 6 adda yeni subsidiya, o 
cümlədən, əkin, məhsul, toxum, heyvan, arı və barama 
subsidiyaları verilməsinə başlanılıb. Bundan başqa, kənd 
təsərrüfatı məhsulları istehsalçıları tərəfindən lizinqə 
götürülən və satınalınan kənd təsərrüfatı texnikasının ilkin 
dəyərinin 20 faizi ödənildikdə, dövlət büdcəsinin vəsaiti 
hesabına onların ilkin dəyərinin 40 faizi həcmində güzəşt 
tətbiq edilib. Qeyri-neft məhsullarının ixracının təşviqi 
üçün 2020-ci ilin dövlət büdcəsindən 12,7 milyon manat 
vəsait sərf olunub. 

2020-ci ildə dövlət büdcəsindən siyasi partiyalara 3,6 
milyon manat maliyyə yardımı ayrılıb.

Kütləvi informasiya vasitələrinin (“Azərbaycan 
Televiziya və Radio Verilişləri” Qapalı Səhmdar 
Cəmiyyəti, İctimai Televiziya və Radio Yayımları Şirkəti, 
“Mir” Dövlətlərarası Teleradio Şirkəti Azərbaycan 
Milli Nümayəndəliyi, Milli Televiziya və Radio Şurası, 
Azərbaycan Respublikasının Prezidenti yanında Kütləvi 
İnformasiya Vasitələrinin İnkişafına Dövlət Dəstəyi 
Fondu) fəaliyyətinin təmin olunması məqsədilə 2020-ci 
ilin dövlət büdcəsindən üst-üstə 50,6 milyon manat vəsait 
yönəldilib. 

Vətəndaş cəmiyyətinin möhkəmlənməsinə və davamlı 
inkişafına nail olunması, ictimai əhəmiyyətli problemlərin 
həlli ilə bağlı qeyri-hökumət təşkilatlarına maliyyə yardı-
mının göstərilməsi üçün 2020-ci ilin dövlət büdcəsindən 
5,4 milyon manat vəsait ayrılıb. 

2020-ci ilin dövlət büdcəsindən investisiya xərclərinə 
4 milyard 751,7 milyon manat vəsait yönəldilib. Bu 
mənbədən elm, təhsil, səhiyyə, mədəniyyət, idman 
və digər sosial-mədəni və məişət təyinatlı obyektlərin 
tikintisinə və yenidən qurulmasına 648,4 milyon manat, 
müdafiə və hüquq-mühafizə, inzibati, idarəetmə və digər 
təyinatlı obyektlərin tikintisi, əsaslı təmiri və yenidən 
qurulması üçün dövlət əsaslı vəsait qoyuluşu xərclərindən 
755,1 milyon manat vəsait istifadə olunub.

Ölkənin əsas enerji, su və qaz təchizatı, nəqliyyat, 
kommunal, meliorasiya, kənd təsərrüfatı infrastrukturla-
rının tikintisinə və yenidən qurulmasına 2 milyard 514,4 
milyon manat vəsait yönəldilib.

Dövlət büdcəsindən ayrılmış investisiya xərcləri 
ilə yanaşı, Azərbaycan Hökuməti  tərəfindən xaricdən 
cəlb olunmuş kreditlər hesabına 798,9 milyon manat 
məbləğində vəsait ölkəmizdə yolların, kanalizasiya 
sistemlərinin, su təchizatı, kənd təsərrüfatı və digər inf-
rastrukturların tikintisinə və yenidən qurulmasına istifadə 
olunub.

Hesabat ilində dövlət büdcəsinin əsaslı vəsait qoyuluşu 
xərclərindən Naxçıvan Muxtar Respublikasında həyata 
keçirilən investisiya layihələrinin maliyyələşdirilməsi 
üçün 34,9 milyon manat vəsait sərf edilib. 

Hesabat ilində əvvəlcədən büdcədə nəzərdə tu-
tulmayan bir sıra dövlət əhəmiyyətli tədbirlərin 
maliyyələşdirilməsi üçün Azərbaycan Respublikası 
Prezidentinin Ehtiyat Fondundan 436,2 milyon manat 
vəsait yönəldilib. Bu vəsaitin 233,1 milyon manatı təhsil, 
səhiyyə, idman və digər sosial-mədəni və məişət təyinatlı 
obyektlərin tikintisinə və yenidən qurulmasına, 142,9 
milyon manatı ölkənin əsas enerji, su və qaz təchizatı, 
nəqliyyat, kommunal, meliorasiya, kənd təsərrüfatı infrast-
rukturlarının tikintisi və yenidən qurulmasına, 60,2 milyon 
manatı isə hüquq-mühafizə orqanlarının maddi-texniki 
bazasının möhkəmləndirilməsinə və digər zəruri ehtiyacla-
rın maliyyələşdirilməsinə yönəldilib.

2020-ci il dövlət büdcəsinin icrası prosesində ölkənin 
sosial-iqtisadi həyatı üçün vacib olan bir sıra layihələrin və 
tədbirlərin həyata keçirilməsi məqsədi ilə “Büdcə sistemi 
haqqında” Azərbaycan Respublikası Qanununun 19.6-cı 
maddəsinə müvafiq olaraq 2020-ci il dövlət büdcəsində 
birdəfəlik təyinatlı xərclər üzrə qənaət olunmuş vəsait və 
dövlət büdcəsinin Ehtiyat Fonduna yönəldilmiş vəsait də 
nəzərə alınmaqla, dövlət büdcəsinin Ehtiyat Fondundan 
631,7 milyon manat vəsait istifadə olunub. Bu vəsaitin 
384,3 milyon manatı koronavirus (COVID-19) pande-
miyasının qarşısının alınmasına, 139,6 milyon manatı 
xüsusi müdafiə təyinatlı layihələrin maliyyələşdirilməsinə, 
31,2 milyon manatı bir sıra sosial, 53,2 milyon manatı 
nəqliyyat, enerji, kənd təsərrüfatı, su təchizatı və sair 
təyinatlı infrastruktur layihələrinin, 23,4 milyon manatı isə 
digər zəruri tədbirlərin maliyyələşdirilməsinə yönəldilib.

2020-ci ildə dövlət büdcəsinin “Avtomobil Yolları” 
Məqsədli Büdcə Fondunun xərcləri tam məbləğdə və 
ya 300 milyon manat icra edilib ki, bu vəsait də əsasən 
ölkə ərazisində ümumi istifadədə olan respublika və yerli 
əhəmiyyətli avtomobil yollarının saxlanılması və istis-
marına yönəldilib. 2020-ci ildə dövlət borcuna xidmətlə 
əlaqədar xərclərə dövlət büdcəsində nəzərdə tutulmuş 1 
milyard 726,2 milyon manat vəsait yönəldilərək istifadə 
olunub. 

Ötən ilin dövlət büdcəsində beynəlxalq fəaliyyət, 
beynəlxalq tədbirlərin keçirilməsi, beynəlxalq təşkilatlara 
üzvlüklə bağlı və digər xərclərə 179,7 milyon manat 
vəsait sərf olunub. 2020-ci ildə xarici ölkələrdə fəaliyyət 
göstərən Azərbaycan Respublikasının 73 diplomatik 
nümayəndəlik və konsulluqların, xarici ölkələrdə ticarət 
nümayəndəliklərinin fəaliyyətinin maliyyələşdirilməsi 
üçün 113,3 milyon manat vəsait yönəldilib. 

2020-ci ildə dövlət büdcəsinin kəsiri 1 milyard 737,1 
milyon manat, ümumi daxili məhsulun 2,4 faizini təşkil 
edib və ya proqnozlaşdırılan kəsir məbləğindən 1 milyard 
631,1 milyon manat və ya 48,4 faiz az olub. Kəsirin qar-
şılanması aşağıdakı mənbələr, o cümlədən 800,5 milyon 
manatı xaricdən cəlb edilmiş kreditlər, 283,6 milyon 
manatı qiymətli kağızların yerləşdirilməsindən daxilol-
malar, 591,5 milyon manatı 2020-ci il yanvarın 1-nə olan 
dövlət büdcəsinin vahid xəzinə hesabının qalığı və 61,5 
milyon manatı özəlləşmədən daxilolmalar hesabına həyata 
keçirilib.

Operativ məlumatlara əsasən, 2020-ci ilin icmal 
büdcəsinin gəlirləri 24 milyard 462,5 milyon manat təşkil 
edib ki, bu da proqnoza nisbətən 2 milyard 99,6 milyon 
manat və ya 9,4 faiz çoxdur.

2020-ci ilin icmal büdcəsinin xərcləri 29 milyard 160,3 
milyon manat olub ki, bu da 2019-cu illə müqayisədə 2 
milyard 654,2 milyon manat və ya 10 faiz çoxdur. İcmal 
büdcənin kəsiri 4 milyard 697,8 milyon manat təşkil edib 
ki, bu da proqnoza nisbətən 40,9 faiz azdır.

Daşkəsən rayonunun Xoşbulaq 
bələdiyyəsinin sədri və digər vəzifəli 

şəxslərin qanunsuz əməlləri ifşa edilib
Xidməti vəzifələrinin icrası zəminində etdiyi qanunsuz hərəkətləri ilə vətəndaşların 

hüquqlarını pozan vəzifəli şəxslərin aşkarlanaraq məsuliyyətə cəlb olunmaları istiqamətində 
prokurorluq orqanları tərəfindən məqsədyönlü və ardıcıl tədbirlər davam etdirilir.

Baş Prokurorluğun mətbuat xidmətindən 
AZƏRTAC-a bildiriblər ki, Daşkəsən rayonu 
Xoşbulaq bələdiyyəsinin sədri vəzifəsində 
işləmiş Rasim Allahverdiyev, hazırda ləğv 
olunmuş Dövlət Torpaq və Xəritəçəkmə 
Komitəsinin Daşkəsən rayon şöbəsinin 
müdiri Şahbaz Mehdiyev və həmin şöbənin 
mütəxəssisi Vüqar Məmmədovun xidməti 
vəzifələrinin icrası zamanı qanun pozuntula-
rına yol vermələri faktı ilə bağlı Baş Prokuror 
yanında Korrupsiyaya Qarşı Mübarizə Baş 
İdarəsində cinayət işinin istintaqı aparılıb.

İstintaq-əməliyyat tədbirləri ilə Rasim 
Allahverdiyevin həmin vəzifədə işləyərkən 
Şahbaz Mehdiyev və Vüqar Məmmədov ilə 
qabaqcadan əlbir olaraq Daşkəsən rayo-
nunun Xoşbulaq kəndi ərazisində dövlət 
mülkiyyətində olan torpaq sahəsini müvafiq 
qanunvericiliyin tələblərini pozaraq köhnə 
tarixə saxta sənədlərin tərtib edilməsi yolu 
ilə ayrı-ayrı şəxslərə satılması müqabilində 
vətəndaşlardan ümumilikdə 25 min 400 
manat pul vəsaitini rüşvət qismində alaraq 
öz aralarında bölüb şəxsi ehtiyaclarına sərf 
etməsinə əsaslı şübhələr müəyyənləşdirilib.

İş üzrə toplanmış sübutlar əsasında 
Rasim Allahverdiyev, Şahbaz Mehdi-
yev və Vüqar Məmmədova fevralın 1-də 
Cinayət Məcəlləsinin 308.2-ci (vəzifə 
səlahiyyətlərindən sui-istifadə etmə ağır 
nəticələrə səbəb olduqda), 311.3.1-ci (rüşvət 
alma qabaqcadan əlbir olan bir qrup şəxs 
tərəfindən törədildikdə), 311.3.2-ci (rüşvət 
alma təkrar törədildikdə), 311.3.3-cü (rüşvət 
alma külli miqdarda törədildikdə) və 313-cü 
(vəzifə saxtakarlığı) maddələri ilə ittiham 
elan edilib. Rasim Allahverdiyev və Şahbaz 
Mehdiyev barəsində məhkəmənin qərarı 
ilə həbs, Vüqar Məmmədov barəsində isə 
polisin nəzarəti altına vermə qətimkan tədbiri 
seçilib. Cinayət işi baxılması üçün Gəncə Ağır 
Cinayətlər Məhkəməsinə göndərilib.

* * *
Vətəndaşların hüquqlarını pozmaqla 

korrupsiya hüquqpozmaları törədən 
vəzifəli şəxslərin ifşa edilərək məsuliyyətə 
cəlb olunmaları istiqamətində prokurorluq 
orqanları tərəfindən həyata keçirilən 
məqsədyönlü tədbirlər davam etdirilir.

Baş Prokurorluğun mətbuat xidmətindən 
bildiriblər ki, belə tədbirlərdən biri kimi, Bərdə 
Rayon Məhkəməsinin iclas katibi vəzifəsində 
işləmiş Elcan Alışovun qanunsuz əməlləri 
barədə Azərbaycan Respublikasının Ədliyyə 
Nazirliyindən daxil olmuş materiallar üzrə 
aparılan araşdırma nəticəsində Baş Prokuror 
yanında Korrupsiyaya Qarşı Mübarizə Baş 
İdarəsində Azərbaycan Respublikası Cinayət 
Məcəlləsinin müvafiq maddələri ilə cinayət işi 
başlanıb.

Aparılmış istintaq-əməliyyat tədbirləri ilə 
həmin vəzifədə işləyərkən Elcan Alışovun 
Cinayət Məcəlləsinin müvafiq maddələri 
ilə təqsirləndirilən bir qrup rayon sakininin 
məhkəmə baxışı zamanı azadlığa bura-
xılacağı ilə bağlı yalan vədlər verərək, 
təqsirləndirilən şəxslərin qohumların-
dan cəmi 24 min manat məbləğində pul 
vəsaitini almasına, məhkəmənin hökmü ilə 
sözügedən təqsirləndirilən şəxslərə azad-
lıqdan məhrumetmə cəzası təyin edildikdən 
sonra isə onların cəzalarının bir hissəsini 
çəkdikdən sonra şərti olaraq vaxtından əvvəl 
azadlığa buraxılacağı barədə vəd verməklə 
vətəndaşlardan əlavə olaraq 10 min manat 
məbləğində pul vəsaitini almasına, bununla 
da ümumilikdə 34 min manat pul vəsaitini 
dələduzluq yolu ilə ələ keçirib vətəndaşları 
rüşvət verməyə təhrik etməsinə əsaslı 
şübhələr yaranıb.

Alışov Elcan Əmir oğlu Cinayət 
Məcəlləsinin 178.2.3-cü (dələduzluq şəxs 
tərəfindən öz qulluq mövqeyindən istifadə 
etməklə törədildikdə), 178.2.4-cü (dələduzluq 
xeyli miqdarda ziyan vurmaqla törədildikdə) 
və 32.4, 312.2-ci (vəzifəli şəxs tərəfindən 
bilə-bilə qanunsuz hərəkətlər etməyə görə 
ona rüşvət verməyə təhrik etmə) maddələri ilə 
təqsirləndirilən şəxs qismində cəlb olunmaq-
la barəsində məhkəmənin qərarı ilə həbs 
qətimkan tədbiri seçilib. 

Hazırda cinayət işi üzrə əhəmiyyət 
kəsb edən digər halların, cinayətlərin 
törədilməsində hər hansı formada iştirak 
etmiş digər şəxslərin müəyyənləşdirilməsi 
istiqamətində əməliyyat-istintaq tədbirləri 
davam etdirilir.

Dayanıqlı sülhə gedən yol birgə 
razılaşmalara əməl edilməsindən keçir

Şübhəsiz ki, razılaşmalar 
regionda sülh və sabitlik yaran-
masına kömək etməkdədir. Atəşin 
dayandırılması, itkilərin olmaması, 
bölgədə sabitlik yaranması, məhz 
bu razılaşmaların müsbət nəticəsi 
olaraq görünməkdədir. Bu, təbii ki, 
həm də Rusiya sülhməramlılarının 
xidmətidir. Doğrudur, arada 
ermənilərin yeni təxribat niyyətləri 
barədə məlumatlar yayılır, amma 
sülhməramlılar insidentlərin 
böyüməsinə, silahlı qarşıdurmaya 
çevrilməsinə yol vermir, vaxtında 
qarşısını almağa çalışırlar.

Bununla yanaşı, qeyd etməliyik 
ki, bəzən sülhməramlıların fəaliyyəti 
ayrı-ayrı şəxslər tərəfindən tənqidə 
məruz qalır. Təbii ki, Rusiya 
sülhməramlılarının fəaliyyətinə 
əsassız kölgə salmaq yolverilməzdir. 
Bu günlərdə bir qrup fransalı jur-
nalist və diplomatın Azərbaycanın 
xəbəri olmadan Qarabağa səfərə 
gəlməsi və Rusiya sülhməramlıları 
tərəfindən onların geri qaytarılıması 
ilə bağlı məlumat aldıq. Bildirilirdi 
ki, fransızlara Azərbaycandan icazə 
almağın vacibliyi xatırladılıb və bu 
olmadan Qarabağa girişin mümkün-
süzlüyü izah edilib. 

Həm erməni tərəfi, həm də 
fransız “səyyahlar” bundan nara-
zı qalıblar. Məsələyə Fransanın 
Ermənistandakı səfiri qarışıb, hətta 
baş nazir Nikol Paşinyanla da əlaqə 
saxlanılıb. Ermənistanın baş naziri, 
doğrudan da, Moskvada imzalanmış 
11 yanvar razılaşması çərçivəsində 
belə bir bəndə də imza atıldığını 
təsdiqləyib. Beləliklə, Fransadan 
olan və özlərini hər cür qanundan, 
demokratik dəyərlərdən üstün hesab 
edən “səyyahlar” kor-peşman geriyə– 
Ermənistana qayıtmalı olublar. 

Xatırladaq ki, hadisənin 
bu şəkildə cərəyan etməsi 
Ermənistanda ciddi narahatlıq 
yaratmışdı. Bu barədə fikrini bildirən 
Ermənistanın Vatikandakı keçmiş 
səfiri Mikael Minasyan demişdi 
ki, Fransadan Ermənistana gələn 
və Qarabağa daxil olmaq istəyən 
jurnalistlər və digər diplomatik 
nümayəndələr Laçın dəhlizindən rus 
sülhməramlıları tərəfindən buraxıl-
mayıb. Onlara bildirilib ki, Qarabağa 
getmək üçün Azərbaycanda akkredi-
tasiyadan keçməlisiniz.

Rusiya sülhməramlılarının bu 
addımı Azərbaycanda, şübhəsiz ki, 
müsbət qiymətləndirildi. Bəzi poli-
toloqlar buna qiymət verərək qeyd 
etdilər ki, rus sülhməramlılarının 
fransalı jurnalistləri və diplomatları 
Qarabağa buraxmaması gözlənilən 
idi. Çünki Dağlıq Qarabağı, demək 
olar ki, bütün dünya, eyni zamanda, 
beynəlxalq təşkilatlar Azərbaycan 
ərazisi olaraq tanıyır. 

Politoloq Fikrət Sadıqov bu 
barədə fikirlərini belə izah etmişdir: 
“Biz hazırda addım-addım bütün 
açıq məsələləri, demək olar ki, 
bağlayırıq. Hələ ola bilsin ki, bəzi 
məsələlər açıq qalıb. Ancaq rus 
sülhməramlıları xarici jurnalistləri 
və diplomatları Dağlıq Qarabağa 
buraxmır. Çünki başa düşürlər 
ki, bu, özbaşınalıqdır. Yəni, bizim 
ərazimizə xarici vətəndaşı burax-
maq beynəlxalq hüququn norma-
larına zidd hərəkət etməkdir. Həm 
də bu hadisə öz-özlüyündə bizim 
güclü siyasətimizin nəticəsidir. Eyni 
zamanda, bu, beynəlxalq arena-
da və regionda atdığımız uğurlu 
addımların bəhrəsidir. Çünki hamı 
başa düşməlidir ki, artıq o dövr 
qurtardı. 44 günlük müharibədən və 
Azərbaycanın tarixi torpaqlarını geri 

qaytarmasından sonra heç bir şəxs 
icazəsiz, dövlətimizin razılığı olma-
dan ərazilərimizə buraxıla bilməz. 
Bu, adi bir beynəlxalq praktikadır”.

Bəzi kütləvi informasiya vasitələri 
artıq bir neçə gündür ki, Ermənistan 
mediasına istinadən Qarabağdakı 
qondarma rejimin qanunsuz silahlı 
dəstələrinin – “ordu”sunun buraxıla-
cağı barədə xəbərlər yayır. Eyni za-
manda, terrorçu rejimin “xarici işlər 
nazirliyi” və digər “qurumları”nın da 
ləğv ediləcəyi, 35 kilometrlik Qırmızı 
Bazar–Şuşa yolunun Azərbaycanın 
nəzarətinə veriləcəyi, Xankəndi 
şəhərində Azərbaycan Bayrağı-
nın dalğalanmasına Ermənistan 
tərəfindən razılıq verildiyi barədə 
məlumatlar yayılıb. 

Bütün bunlar erməni mediasında 
və teleqram kanallarında tirajlanıb. 
Hətta bildirilir ki, Qarabağ terror-
çularının başçısı, Azərbaycanın 
hüquq-mühafizə orqanları tərəfindən 
barəsində cinayət işi açılmış Araik 
Arutyunyan çevrənin daraldığını 
görərək əməlli-başlı narahat olub. 
Ermənistan KİV-in məlumatına 
görə, Arutyunyan bu cür xəbərlərin 
ermənilər tərəfindən yayılmasından 
təəssüfləndiyini bildirib və onları 
tələm-tələsik təkzib etməyə, “dezin-
formasiya” adlandırmağa çalışıb. 

Təbii ki, ermənilər, bununla 
bərabər, 44 günlük müharibənin acı 
dərslərini də unutmayıblar. Bilirlər ki, 
vaxtında lazımi addımlar atılmasa, 
sabah Azərbaycanın “dəmir yumru-
ğu” yenidən işə düşə bilər. Şübhəsiz 
ki, bunu regiondakı bütün “oyunçu-
lar”, o cümlədən, rus sülhməramlıları 
da bilirlər. Ona görə də mövcud ra-
zılaşmalara layiqincə əməl olunması 
vacibdir və bu, hamının xeyrinədir. 

Paşa ƏMİRCANOV,  
“Xalq qəzeti”

Azərbaycanın 44 günlük 
Vətən müharibəsində 
şanlı qələbəsindən sonra 

Rusiya, Azərbaycan və Ermənistan 
arasında 10 noyabr 2020-ci il və  
11 yanvar 2021-ci il tarixli 
bəyanatlar imzalandı. Bu 
razılaşmalar ilk mərhələdə 
Azərbaycanın üç rayonunun – 
Ağdam, Kəlbəcər və Laçının 
döyüşsüz, itkisiz qaytarılması 
ilə başa çatdı. Eyni zamanda, 10 
noyabr bəyanatına əsasən, regiona 
Rusiya sülhməramlı qüvvələri 
gətirildi. Bu günlərdə Ermənistan 

Maliyyə Nazirliyi 2020-ci ilin 
hesabatını açıqlayıb. Hesabatda 
deyilir ki, ötən il ərzində ölkə 
iqtisadiyyatı 7,5 faiz kiçilib. Eyni 
zamanda, hesabat dövründə iq-
tisadi aktivlik göstəricisi 2019-cu 
illə müqayisədə 10,3 faiz azalıb. 
Bu fonda Mərkəzi Bankın bütün 
müdaxilələrinə baxmayaraq, milli 
valyuta 10 faizdən çox dəyərdən 
düşüb.

Bundan əlavə, Ermənistanın 
ümumi dövlət borcu cari ilin 
əvvəlində 2019-cu ilin eyni 
göstəricisinə nisbətən 647,2 
milyon dollar artaraq 7 milyard 
968,5 milyon dollar təşkil edib. 
Dram ifadəsində isə milli borc il 
ərzində 652,3 milyard dram arta-
raq 2020-ci ilin sonunda 4 trilyon 
164,3 milyard dram səviyyəsinə 
yüksəlib. Bununla paralel 2020-ci 
ilin sonuna qədər respublika 
Mərkəzi Bankının borcu 459,9 
milyon dollar təşkil edib.  

Əhalinin aldığı xarici valyuta 
qismindəki istiqrazlar da 1 mil-
yard 834,8 milyon dollara çatıb. 
Bu sahədə gəlir indeksi 80,6 
milyon dollar təşkil edib. “Fitch 
Ratings” agentliyinin proqnozuna 
görə, Ermənistanın milli borcu 
2019-cu ilin sonunda ÜDM-in 
53,5 faizindən 2020-ci ilin so-
nunda 63,9 faizinə qədər artıb. 
Bu isə Ermənistan iqtisadiyyatı-
nın defolt vəziyyətə düşdüyünü   
göstərir.  

Ermənistanın xarici ticarət 
dövriyyəsində də ağır vəziyyət 
yaranıb: ötən il ixrac 5,2 faiz, 
idxal 15,9 faiz azalıb. 

İqtisadi vəziyyətin pisləşməsi 
dövlət büdcəsinə vergi gəlirlərinin 
azalmasına gətirib çıxarıb. Bu 
isə o deməkdir ki, dövlət 2021-ci 
il vətəndaşların əməkhaqqı və 
təqaüdlərini ödəmək üçün əlavə 
kredit yükünün altına girməli 
olacaq.

Ermənistanda uzun illər 
ərzində ilk dəfədir ki, büdcə 

balansı da pozulub. Belə ki, ötən 
il büdcə kəsiri kapital qoyuluşu-
nu üstələyib. Cari il üçün büdcə 
kəsirinin 342 milyard dram 
(dövlət büdcəsinin, təxminən, 
18,5 faizi və yaxud, təxminən, 
700 milyon dollar), kapital 
xərclərinin isə 215 milyard dram 
(400 milyon dollardan çox) olaca-
ğı proqnozlaşdırılır. 

Ən başlıcası, keçən il ərzində 
müharibədəki məğlubiyyət 
Ermənistanın beynəlxalq 

imicinə ciddi ziyan vurub. Bu, 
beynəlxalq investorların İrəvanla 
əməkdaşlıqdan boyun qaçırmala-
rında özünü qabarıq büruzə verir.  

Ermənistandakı təhlükəsizlik 
riskləri, hökm sürən siyasi qeyri-
müəyyənlik, iqtisadi vəziyyətin 
pisləşməsi və bu ölkədən kapital 
axını yeni fəlakətlərə səbəb ola-
caq. Böhranlı iqtisadi vəziyyətdə 
dövlət məcburən öz kapital qoyu-
luşlarını azaltmalıdır. Bu isə digər 
investorları ehtiyatlı olmağa sövq 

edəcək. Nəticədə, respublikada 
investisiya aclığı güclənəcək.  

Beləliklə, müharibədən 
ağır itkilərlə çıxan Ermənistanı 
2021-ci ildə çətin iqtisadi prob
lemlər gözləyir. Mütəxəssislərin 
fikrincə, siyasi qeyri-müəyyənlik  
kontekstində ölkə iqtisadiyyatı 
ciddi şəkildə geriləyir. Milli valyuta 
bu risklərə devalvasiya ilə “cavab 
verir”. 

Şübhəsiz ki, belə bir acına-
caqlı vəziyyət erməniləri narahat 

edir. Təəssüf ki,  Ermənistanın 
bəzi siyasi dairələri və ənənəvi 
türk düşmənçiliyi mövqeyi tutan 
təşkilatları region üçün yaranmış 
yeni reallıqları sanki görmür, 
imzalanmış sənədlərin icrasından 
yayınmaq istəyirlər. İmzalanmış 
sənədlərdən imtina etmək isə 
Ermənistanın bir dövlət kimi 
mövcudluğunu sual altına qoya 
bilər. Onsuz da iqtisadiyyatı 
demək olar ki, məhv olmuş bu 
dövlətin çox ciddi problemləri 
var. Əhalinin həyat səviyyəsi 
hər keçən gün ağırlaşır. Gənclər 
Ermənistanı tərk etməyin yollarını 
axtarırlar.

Bütün bunların fonunda 
isə yenidən əsassız iddia-
larla müqavilədən yayınmaq 
cəhdləri özünüqəsdə bərabərdir. 
Ermənistan yaranmış yeni 
reallıqları nə qədər tez qəbul 
etsə, bu, elə ən çox onlara fayda 
verəcək. Bunun isə çox sadə 
yolu var, düşünməyi bacarmaq 
və ənənəvi türk düşmənçiliyindən 
imtina etmək.

“Xalq qəzeti”

Beynəlxalq investorlar Ermənistanla 
əməkdaşlıqda maraqlı deyillər

Ermənistan siyasi və iqtisadi cəhətdən çökür. 
Son bir ildə davam edən COVID-19 onsuz da sürətlə 
borclanmaya gedən işğalçı dövləti daha da çıxılmaz 
vəziyyətə salıb. Üstəlik, 44 günlük müharibə düşmən 
ölkəni geri dönüşü olmayan bir uçuruma yuvarlayıb. 
Ermənistan Hərbi Sığorta Fondunun Himayəçilik 
Şurasının üzvü Mesrop Manukyan Ermənistanın baş 
naziri Nikol Paşinyanın son 4 ayda ölkəsinə təqribən  
38,4 milyard dollar ziyan vurduğunu bəyan edib. 

FHN: ötən sutka ərzində üç nəfər xilas edilib

Fövqəladə Hallar Nazirliyi (FHN) 
üzərinə düşən vəzifələrinin icrası, o 
cümlədən, əhalinin və ərazilərin təbii 

və texnogen xarakterli fövqəladə hallar-
dan qorunması istiqamətində fəaliyyətini 
davam etdirir.

FHN-in mətbuat xidmətindən bildiriblər 
ki, nazirliyin 112 – qaynar telefon xəttinə 

daxil olmuş zənglər əsasında nazirliyin 
aidiyyəti qurumları tərəfindən ötən sutka 
ərzində 29 yanğına çıxış və 2 halda köməksiz 
vəziyyətdə qalma faktları üzrə qəza-xilasetmə 
əməliyyatları həyata keçirilib. Görülmüş 
təcili və təxirəsalınmaz tədbirlər nəticəsində 
yanğınların operativ söndürülməsi, insan-
ların həyatının xilas olunması təmin edilib. 
Ümumilikdə, ötən sutka ərzində üç nəfər xilas 
edilib, yanğın yerinin kəşfiyyatı zamanı bir 
nəfərin meyiti isə aşkarlanaraq aidiyyəti üzrə 
təhvil verilib.

 

* * *

Fövqəladə Hallar Nazirliyi (FHN) 
uşaqların təhlükəsizliyi ilə bağlı 
əhaliyə müraciət edib.

FHN-in mətbuat xidmətindən AZƏRTAC-a 
daxil olan müraciətdə bildirilib ki, gələcəyimiz 
olan uşaqların dünyanı kəşf etməyə, 
öyrənməyə marağı və əyləncə istəyi həm 
də onların ətrafdakı təhlükələrdən hələ ki, 
xəbərsiz olması ilə müşayiət olunur. Vali-
deynin nəzarətindən kənar olan uşaqlar real 
təhlükələrlə üz-üzə qalır, bir sıra hallarda onla-
rın sağlamlığı və həyatı təhlükə altına düşür.

Mənzillərdə balacaların həyatına təhlükə 
törədə biləcək elektrik və qaz cihazlarının, 
açıq eyvan və pəncərələrin, düşə biləcək ağır 
əşyaların, kimyəvi maddələrin, kəsici alətlərin 
və sair mövcudluğunu, azyaşlıların küçədə, 
nəqliyyat vasitələrində, müxtəlif məkanlarda 
nəzarətdən kənar qalmasının arzuolunmaz 
nəticələrə gətirib çıxara biləcəyini nəzərə alaraq, 
nazirlik valideynləri uşaqlara qarşı diqqətli olma-
ğa və onları nəzarətsiz qoymamağa çağırıb.

